
------------------ 2017 թվականի N ---------------Ն

ՆՈՏԱՐՆԵՐԻ ԿՈՂՄԻՑ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԱՌԱՐԿԱ ՀԱՆԴԻՍԱՑՈՂ` ԺԱՌԱՆԳՎԱԾ ԳՈՒՅՔԻ ՎԵՐԱԲԵՐՅԱԼ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 51-րդ հոդվածի 5-րդ մասը՝ Հայաստանի Հանրապետության կառավարությունը որոշում է.
1. Սահմանել նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկատվություն ներկայացնելու կարգը՝ համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից:
Հավելված
ՀՀ կառավարության 2017 թվականի
----------------ի N ----Ն որոշման
Կ Ա Ր Գ
ՆՈՏԱՐՆԵՐԻ ԿՈՂՄԻՑ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԱՌԱՐԿԱ ՀԱՆԴԻՍԱՑՈՂ` ԺԱՌԱՆԳՎԱԾ ԳՈՒՅՔԻ ՎԵՐԱԲԵՐՅԱԼ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ
1. Սույն կարգով կարգավորվում են նոտարների կողմից մատուցած նոտարական ծառայությունների շրջանակներում նոտարներին հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի մասին տեղեկատվությունը (այսուհետ՝ տեղեկատվություն) հարկային մարմին ներկայացնելու հետ կապված հարաբերությունները:
2. Սույն կարգում կիրառվող հասկացություններն ունեն Հայաստանի Հանրապետության հարկային օրենսգրքով տրված սահմանումների իմաստն ու նշանակությունը:
3. Հաշվետու եռամսյակի ընթացքում նոտարին հայտնի դարձած տեղեկատվությունը հարկային մարմին է ներկայացվում էլեկտրոնային եղանակով մինչև այդ եռամսյակին հաջորդող ամսվա 20-ը ներառյալ:
4. Նոտարի կողմից  ներկայացվում է հետևյալ տեղեկատվությունը.

1) մահացած կամ դատարանի վճռով մահացած ճանաչված ֆիզիկական անձի՝
ա. անունը, ազգանունը, հայրանունը (առկայության դեպքում).
բ. վեջին հաշվառման հասցեն, իսկ դրա բացակայության դեպքում՝ վերջին բնակության վայրի հասցեն (անհատ ձեռնարկատեր կամ նոտար հանդիսանալու դեպքում՝ նաև անհատ ձեռնակատիրոջ կամ նոտարի հաշվառման հասցեն, հարկ վճարողի հաշվառման համարը).
2) ժառանգի (ժառանգների)՝
ա. անունը, ազգանունը, հայրանունը.
բ. հաշվառման հասցեն, իսկ դրա բացակայության դեպքում՝ բնակության վայրի հասցեն.
գ. անձնագրի սերիան, համարը, ում կողմից է տրվել (ծածկագիրը), տրման օրը, ամիսը, տարին.
դ. հանրային ծառայությունների համարանիշը, իսկ դրա բացակայության դեպքում` հանրային ծառայությունների համարանիշի բացա​կա​յու​թյան վերաբերյալ տրամադրած տեղեկանքի համարը, ում կողմից է տրվել (ծածկագիրը), տրման օրը, ամիսը, տարին.
3) ձեռնարկատիրական գործունեության առարկա հանդիսացող անշարժ գույքի (ըստ սեփականության իրավունքի վկայականի տվյալների)՝
ա. գտնվելու վայրը (հասցեն).
բ. տեսակը.
գ. նպատակային նշանակությունը.
դ. արժեքը և (կամ) կադաստրային արժեքը (տեղեկատվության առկայության դեպքում).
4) ձեռնարկատիրական գործունեության առարկա հանդիսացող տրանսպորտային միջոցների դեպքում (ըստ տեխնիկական անձնագրի կամ սեփականության իրավունքի վկայականի տվյալների)՝
ա. մակնիշը.
բ. թողարկման տարեթիվը.
գ. համարանիշը (պետական հաշվառման համարանիշի առկայության դեպքում):

5) ձեռնարկատիրական գործունեության առարկա հանդիսացող այլ շարժական գույքի դեպքում նշվում է գույքի անվանումը:  
5. Ձեռնարկատիրական գործունեության առարկա հանդիսացող գույքը մեկից ավելի ժառանգների կողմից ժառանգվելու դեպքում նոտարի կողմից սույն կարգի 4-րդ կետում նշված տեղեկատվության հետ միասին ներկայացվում է նաև տեղեկատվություն՝ այդ գույքում ժառանգների ունեցած ժառանգության բաժնի վերաբերյալ:
ՀԻՄՆԱՎՈՐՈՒՄ

«ՆՈՏԱՐՆԵՐԻ ԿՈՂՄԻՑ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԱՌԱՐԿԱ ՀԱՆԴԻՍԱՑՈՂ` ԺԱՌԱՆԳՎԱԾ ԳՈՒՅՔԻ ՎԵՐԱԲԵՐՅԱԼ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1.  Իրավական ակտի ընդունման անհրաժեշտությունը (նպատակը).

Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 19.01.2017թ. N35-Ա որոշմամբ հաստատված՝ «Հայաստանի Հանրապետության hարկային օրենսգրքի կի​րար​կումն ապա​​հովող միջո​ցա​ռումների ցանկի» 5-րդ կետի: Նախագծի ընդունման նպատակը՝ ՀՀ Ազգային ժողովի կողմից 2016 թվականի հոկտեմբերի 4-ին ընդուն​ված` Հայաստանի Հանրապետության հարկային օրենսգրքի (այսուհետ՝ Օրենսգիրք) (ՀՕ-165-Ն)  51-րդ հոդվածի 5-րդ մասի կիրարկումն ապահովելն է:
2. Կարգավորման հարաբերությունների ներկա վիճակը և առկա խնդիրները.
Ներկայումս գործող օրենսդրությամբ սահմանված չէ նոտարների կողմից հաշվետու եռամսյակի ընթացքում իրենց մատուցած նոտարական ծառայությունների շրջանակներում հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի մասին տեղեկատվություն հարկային մարմին ներկայացնելու ընթացակարգ:
Միաժամանակ, 2018թ. հունվարի 1-ից Օրենսգրքի 51-րդ հոդվածի 5-րդ մասի համաձայն՝ նոտարների կողմից հաշվետու եռամսյակի ընթացքում իրենց մատուցած նոտարական ծառայությունների շրջանակներում հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի մասին տեղեկատվություն են ներկայացնում հարկային մարմին:
Նախագծով սահմանվում են այն տեղեկատվությունը, որոնք նոտարները պետք է ներկայացնեն հարկային մարմին: Տեղեկատվությունը հիմնականում վերաբերում է  մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) անձնագրային տվյալներին, ինչպես նաև ժառանգված՝ շարժական և անշարժ գույքի կազմին:
3. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության կառավարությանն առնթեր պետական եկամուտների կոմիտեի կողմից:

4. Իրավական ակտի ընդունման արդյունքում ակնկալվող արդյունքը. 


Նախագծի ընդուն​​ման արդ​յուն​քում ակնկալվում է սահ​մանել նոտարներից՝ իրենց կողմից մատուցած նոտարական ծառայությունների շրջանակներում հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկատվության ստացման կարգը:
ՏԵՂԵԿԱՆՔ

 «Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկատվություն ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի  ընդունման առնչությամբ այլ իրավական ակտերի ընդունման անհրաժեշտության վերաբերյալ կամ բացակայության մասին
«Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկատվություն ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունմամբ այլ նորմատիվ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
 «Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկատվություն ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի  ընդունման կապակցությամբ պետական բյուջեում ծախսերի և եկամուտների էական  ավելացման կամ նվազեցման մասին
«Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկատվություն ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների էական ավելացում կամ նվազեցում չի առաջացնում:

ԱՄՓՈՓԱԹԵՐԹ

«ՆՈՏԱՐՆԵՐԻ ԿՈՂՄԻՑ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԱՌԱՐԿԱ ՀԱՆԴԻՍԱՑՈՂ` ԺԱՌԱՆԳՎԱԾ ԳՈՒՅՔԻ ՎԵՐԱԲԵՐՅԱԼ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸գրության ստացման ամսաթիվը, գրության համարը
	Առարկության/ առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ տնտեսական զարգացման և ներդրումների նախարարություն

20.02.2017թ. N05/10.1/1600-17


	Նախագծով սահմանվող կարգի (այսուհետ՝ Կարգ) 4-րդ կետի 4-րդ ենթակետով նախատեսվում է նոտարի կողմից հարկային մարմին ներկայացնել ձեռնարկատիրական գործունեության առարկա հանդիսացող շարժական գույքի (ըստ տեխնիկական անձնագրի կամ սեփականության իրավունքի վկայականի տվյալների) հետևալ տվյալները` մակնիշը, թողարկման տարեթիվը, համարանիշը (պետական հաշվառման համարանիշի առկայության դեպքում): Տվյալ հայտանիշները կարծում ենք, վերաբերում են տրանսպորտային միջոցներին:  

Հարկ է նշել, որ ՀՀ քաղաքացիական օրենսգրքի 134-րդ հոդվածի 2-րդ մասը սահմանում է, որ շարժական գույք է համարվում անշարժ չհամարվող գույքը: Միաժամանակ, համաձայն «Շարժական գույքի նկատմամբ ապահովված իրավունքների գրանցման մասին» ՀՀ օրենքի 3-րդ հոդվածի 1-ին մասի 1-ին կետի` շարժական գույք է՝ անշարժ չհամարվող ցանկացած գույք, ներառյալ՝ կանխիկ դրամական միջոցները, ապագայում ձեռք բերվելիք շարժական գույքը և գույքային իրավունքները, մտավոր սեփականության օբյեկտի նկատմամբ գույքային իրավունքները, շարժական գույքի լիզինգի պայմանագրից ծագող վարձակալության իրավունքները, սեփականության իրավունքի պահպանմամբ առք ու վաճառքի իրավունքը, շրջանառության մեջ գտնվող ապրանքները, պահանջի իրավունքները, մեկ տարի և ավելի ժամկետով կնքված շարժական գույքի վարձակալության իրավունքը, կոմիսիայի առարկա շարժական գույքի նկատմամբ իրավունքները, օդանավերը, հաստոցները, սարքավորումները, գյուղատնտեսական տեխնիկան, գյուղատնտեսական մթերքները, կենդանիները և թռչունները, ներմուծված, սակայն չմաքսազերծված շարժական գույքը և այլ շարժական գույք:

Վերոգրյալի համատեքստում, կարծում ենք, «Շարժական գույքի նկատմամբ ապահովված իրավունքների գրանցման մասին» ՀՀ օրենքի իմաստով շարժական համարվող գույքը` բացառությամբ ավտոտրանսպորտային միջոցների, հնարավոր է չունենա Կարգի 4-րդ կետի 4-րդ ենթակետով սահմանված հայտանիշները:

Հաշվի առնելով վերոգրյալը՝ առաջարկվում է հստակեցնել Կարգի 4-րդ կետի 4-րդ ենթակետը, մասնավորապես սահմանել, որ տվյալ պարագայում շարժական գույք է համարվում տրանսպորտային միջոցը:
	Ընդունվել է
	Նախագծում շարժական գույքը՝ տարանջատվել է տրանսպորտային միջոցների և այլ շարժական գույքի:

	2.
	ՀՀ ֆինանսների նախարարություն

28.02.2017թ. 
N01/2-4/3264-17

	1. Առաջարկում ենք նախագծի 1-ին կետում «հաս​տա​տել» բառը փոխարինել «սահմանել» բառով:
	Ընդունվել է


	Կատարվել է համապատասխան փոփոխություն:

	
	
	2. Առաջարկում ենք նախագծով սահմանել, որ նոտարի կողմից հարկային մարմին են ներկայացվում նաև մահացած կամ դատարանի վճռով մահացած ճանաչված ֆիզիկական անձի, ինչպես նաև ժառանգի (ժառանգների)` հանրային ծառայությունների համարանիշը, իսկ դրա բացակայության դեպքում` հանրային ծառայությունների համարանիշի բացա​կա​յու​թյան վերաբերյալ լիազոր մարմնի տրամադրած տեղեկանքի համարը:
	Ընդունվել է
	Կատարվել է համապատասխան լրացում:

	3.
	ՀՀ արդարադատության նախարարություն

21.02.2017թ. 
N01/14/2532-17
	Նախագծի 1-ին կետով հաստատվող հավելվածի 3-րդ կետի համաձայն՝ հաշվետու եռամսյակի ընթացքում նոտարի կողմից հայտնի դարձած տեղեկությունները հարկային մարմին են ներկայացվում էլեկտրոնային եղանակով, մինչև այդ եռամսյակին հաջորդող ամսվա 20-ը ներառյալ՝ հարկային մարմնի սահմանած ձևով: Այդ առումով, նկատի ունենալով ՀՀ Սահմանադրության 6-րդ հոդվածի 1-ին մասի պահանջները, համաձայն որոնց՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով և հաշվի առնելով ՀՀ հարկային օրենսգրքի 51-րդ հոդվածի 5-րդ մասի պահանջները, համաձայն որոնց՝ Հայաստանի Հանրապետության կառավարությունն է սահմանում նոտարների կողմից ձեռնարկատիրական գործունեության առարկա հանդիսացող՝ ժառանգված գույքի վերաբերյալ տեղեկությունները հարկային մարմնին ներկայացնելու կարգը /այսուհետ՝ կարգ/, գտնում ենք, որ այդ տեղեկությունների ներկայացման ձևը ձևանմուշը ոչ թե պետք է սահմանվի հարկային մարմնի կողմից, այլ պետք է սահմանվի ՀՀ կառավարության կողմից հաստատվող կարգով՝ առանձին հավելվածի տեսքով:
	Ընդունվել է
	Նախագծի հավելվածի 3-րդ կետը խմբագրվել է:

	4.
	ՀՀ կառավարության աշխատակազմի 

իրավաբանական վարչություն
	1. հավելվածի 3-րդ կետի համաձայն տեղեկատվությունը ներկայացվում է էլեկտրոնային եղանակով, սակայն հստակ կարգավորված չէ ինչպես, ինչ ծրագրի կամ էլեկտրոնային փոստի միջոցով և ինչ ընթացակարգով է դա իրականացվելու՝ ինչը հակասում է սահմանադրորեն ամրագրված որոշակիության սկզբունքին,

2. հավելվածի 6-րդ կետը հակասում է Հայաստանի Հանրապետության հարկային օրենսգրքի 51-րդ հոդվածի 5-րդ մասին և ՀՀ Սահմանադրության 6-րդ հոդվածին՝ մասնավորապես վերջինիս համաձայն պետական մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով, իսկ Հայաստանի Հանրապետության հարկային օրենսգրքի 51-րդ հոդվածի 5-րդ մասի համաձայն ՀՀ կառավարությունը լիազորված է սահմանելու միայն նոտարների կողմից մատուցած նոտարական ծառայությունների շրջանակներում նոտարներին հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի մասին տեղեկատվությունը հարկային մարմին ներկայացնելու կարգը՝ մինչդեռ 6-րդ կետի համաձայն նոտարի կողմից ներկայացվում են կարգի 4-րդ կետի 1-ին և 2-րդ ենթակետերի տվյալները՝ ժառանգի (ժառանգների) կողմից ժառանգությունը ընդունելուց հրաժարվելու՝ դեպքում նշում կատարելով ժառանգությունից հրաժարվելու վերաբերյալ՝ ինչը հակասում է նաև «Անձնական տվյալների պաշտպանության մասին» ՀՀ օրենքի պահանջներին,

3. նախագծի վերաբերյալ անհրաժեշտ է ստանալ ՀՀ նոտարական պալատի կարծիքը՝ պարզելու նպատակով՝ նոտարը ժառանգության բացման պահին տիրապետում է արդյոք պահանջվող տեղեկատվությանը, թե ոչ,

Իրավական տեխնիկայի կանոնները պահպանված չեն՝

4. նախագծի վերնագրում և ամբողջ տեքստում «տեղեկություններ» բառն՝ իր հոլովաձևերով անհրաժեշտ է փոխարինել «տեղեկատվություն» բառով՝ իր համապատասխան հոլովաձևերով՝ համաձայն Հայաստանի Հանրապետության հարկային օրենսգրքի 51-րդ հոդվածի 5-րդ մասի,
5. հավելվածի 3-րդ կետում «նոտարի կողմից հայտնի դարձած» բառերն անհրաժեշտ է փոխարինել «նոտարին հայտնի դարձած» բառերով,

6. հավելվածի 4-րդ կետի վերջին պարբերությունը չի համապատասխանում «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին,


	Ընդունվել է ի գիտություն
Ընդունվել է
Ընդունվել է ի գիտություն
Ընդունվել է

Ընդունվել է
Ընդունվել է


	Հարկ է նկատի ունենալ, որ հարցը կարգավորված է ՀՀ հարկային օրենսգրքի 4-րդ հոդվածի 1-ին մասի  59-րդ կետով, որի համաձայն՝ էլեկտրոնային եղանակով հարկային հաշվարկների կամ այլ փաստաթղթերի ներկայա-ցումը` էլեկտրոնային տե-ղեկատվական համակարգի միջոցով՝ էլեկտրոնային տեխնոլոգիաների օգ-տագործմամբ (էլեկտրո-նային թվային ստորա-գրության, էլեկտրոնային ծածկագրի և գաղտնաբառի կիրառման միջոցով) հարկային հաշվարկների կամ այլ փաստաթղթերի ներկայացումն է հարկային մարմին:
Նախագծի հավելվածի 6-րդ կետը հանվել է:
Նախագիծը ներկայացվել է կարծիքի ՀՀ նոտարական պալատ`ՀՀ ԿԱ ՊԵԿ 3105.2017թ. N06/3-4/18911-17 գրությամբ:
Նախագծի վերնագրում և ամբողջ տեքստում «տեղեկություններ» բառն իր հոլովաձևերով  փոխա-րինվել է «տեղեկատվու-թյուն» բառով:
Նախագծում կատարվել է համապատասխան փոփոխություն:
Նախագծի հավելվածի 4-րդ կետի վերջին պարբերությունը համա-պատասխանեցվել է  «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին:

	5.
	ՀՀ նոտարական պալատ
	ՀԻՄՆԱՎՈՐՈՒՄ
«ՆՈՏԱՐՆԵՐԻ ԿՈՂՄԻՑ ՁԵՌՆԱՐԿԱՏԻՐԱԿԱՆ ԳՈՐԾՈՒՆԵՈՒԹՅԱՆ ԱՌԱՐԿԱ ՀԱՆԴԻՍԱՑՈՂ` ԺԱՌԱՆԳՎԱԾ ԳՈՒՅՔԻ ՎԵՐԱԲԵՐՅԱԼ ՏԵՂԵԿՈՒԹՅՈՒՆՆԵՐ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

         1.Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետության հարկային օրենսգրքի 51-րդ հոդվածի 5-րդ մասի համաձայն՝ նոտարների կողմից հաշվետու եռամսյակի ընթացքում իրենց մատուցած նոտարական ծառայությունների շրջանակներում հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի մասին տեղեկություններ են ներկայացնում հարկային մարմին: 
 «Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկություններ ներկայացնելու կարգը սահմանելու մասին»  Հայաստանի Հանրապետության կառավարության որոշման նախագծի  (այսուհետ՝ նախագիծ) ընդունման անհրաժեշտությունը Հայաստանի Հանրապետության հարկային օրենսգրքի կիրարկումն ապահովելն է:

2.Առաջարկվող կարգավորման բնույթը

Նախագծով սահմանվում է նոտարների կողմից իրենց  մատուցած նոտարական ծառայությունների շրջանակներում հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի մասին հարկային մարմին տեղեկություններ ներկայացնելու կարգը:

3.Ակնկալվող արդյունքը


Հայաստանի Հանրապետության հարկային օրենսգրքի 51-րդ հոդվածի համաձայն՝ նոտարների կողմից ներկայացված տեղեկությունները հնարավորություն կտան հարկային մարմնին ապահովելու մահացած կամ դատարանի վճռով մահացած ճանաչված ֆիզիկական անձի հարկային պարտավորություները ժառանգի (ժառանգների) կողմից կատարումը:  

ՏԵՂԵԿԱՆՔ

Հայաստանի Հանրապետության կառավարության «Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկություններ ներկայացնելու կարգը սահմանելու մասին»  որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:

«Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկություններ ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
Հայաստանի Հանրապետության կառավարության «Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկություններ ներկայացնելու կարգը սահմանելու մասին»   որոշման նախագծի  ընդունման  կապակցությամբ Հայաստանի Հանրապետության պետական բյուջեում ծախսերի և եկամուտների  էական  ավելացման կամ նվազեցման մասին
«Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկություններ ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:


	Ընդունվել է ի գիտություն

	

	6.
	ՀՀ վարչապետի խորհրդական Գևորգ Մալխասյան


	Նախագծում պետք է հստակեցնել թե որն է համարվում «ձեռնարկատիրական գործունեության առարկա հանդիսացող գույքը»: Եթե խոսքը գնում է Հարկային օրենսգրքի 147-րդ հոդվածի 1-ին մասի 16-րդ կետին, ապա դրա մասին պետք է նշել: 
Հայտնում ենք նաև, որ նոտարը եռամսյակային հաշվետվություններ չի տալիս: Բացի այդ կարող է մինչև հաշվետվությունը տալը գույքը ժառանվի և ժառանգը չիմանա, որ դրա դիմաց պարտավորություննե են առաջանում: Բացի այդ նոտարը շատ հաճախ կարող է չիմանալ ժառանգական գույքի կազմը: Այս դեպքում ժառանգության իրավունքի վկայագրում նշվում է, որ ժառանգին են անցում ժառանգատուի ցանկացած գույք, որտեղ էլ այն լինի, ինչպիսին էլ լինի: Այս իրավունքը նորտարն ունի: Այս պայմաններում թե պետության և թե ժառանգների իրավունքները պաշտպանելու նպատակով անհրաժեշտ է, որ նոտարը նախօրոք ժառանգներին զգուշացնի առաջացող պարտավորությունների մասին: Բացի այդ նոտարը չի կարող իմանալ թե որերորդ տունը կամ տրանսպորտային միջոցն է օտարվում: 
Նախագիծը մշակելիս հաշվի չի առնվել նաև, որ ժառանգություն ստանալու համար անձինք ներկայացնում են միայն մահվան վկայական: Նոտարին չեն ներկայացվում ու չեն էլ կարող ներկայացվել մահացածի անձնագիրը, նրա անձնագրային տվյալները, հանրային ծառայության համարանիշը: Մահվան վկայականում կարող է չլինել նաև անձի հայրանունը: 
Գտնում եմ նաև, ՀՀ հարկային օրենսգրքով նախատեսված համակարգն ունի լուրջ թերություն, քանի որ անձի վրա դրվում է պարտականություն ժառանգությունը ստանալուց հետո: Կարծում եմ, որ խնդիրը պետք է լուծվեր այնպես, որ ժառանգները նախօրոք իմանային առկա հարկային պարտավորությունների մասին և դրանից հետո որոշեին ընդունել թե չընդունել ժառանգությունը և իրավունք ունենային ընդունել ժառանգությունը միայն հարկերը վճարելուց հետո:
Պարզ չէ նաև թե սույն պահանջը և հարկման պահանջն ում վրա է տարածվելու, քանի որ առկա են շատ անձինք, որոնք թե փաստորեն և թե նոտարական կարգով արդեն իսկ ընդունել են ժառանգությունը, սակայն չեն գրանցել: Գտնում եմ, որ օրենքը պետք է տարածվի միայն 2018 թվականի հունվարի 1-ից հետո բացված ժառանգություների վրա:


	Ընդունվել է 
ի գիտություն
Չի ընդունվել
Ընդունվել է

Ընդունվել է ի գիտություն
	Նախագծով հաստատված հավելվածի 2-րդ կետի համաձայն՝ կարգում կիրառվող հասկացություններն ունեն ՀՀ հարկային օրենսգրքով տրված սահմանումների իմաստն ու նշանակությունը: Միաժամանակ, «ձեռնարկատիրական գործունեության առարկա հանդիսացող գույքը» հասկացությունը հստակ սահմանված է ՀՀ հարկային  օրենսգրքի 4-րդ հոդվածի 1-ին մասի 52-րդ կետով:
Նոտարների կողմից եռամսյակային տեղեկատվություն ներկայացնելը բխում է ՀՀ հարկային օրենսգրք 51-րդ հոդվածի 5-րդ մասից՝ որի համաձայն՝ նոտարները պարտավոր են յուրաքանչյուր հաշվետու եռամսյակի համար մինչև այդ եռամսյակին հաջորդող ամսվա 20-ը ներառյալ՝ ՀՀ կառավարության ահմանած կարգով հարկային մարմին ներկայացնել տեղեկատվություն հաշվետու եռամսյակի ընթացքում իրենց մատուցած նոտարական ծառայությունների շրջանակներում հայտնի դարձած՝ մահացած կամ դատարանի վճռով մահացած ճանաչված ֆիզիկական անձի ժառանգի (ժառանգների) կողմից ժառանգված՝ ձեռնարկատիրական գործունեության առարկա հանդիսացող գույքի մասին: Այսինքն, նոտարը հարկային մարմին ներկայացնում է տեղեկատվություն միայն իրեն հայտնի դարձած փաստերի մասին: 

Ինչ վերաբերում է այն մտքին, որ նոտարը նախօրոք ժառանգներին զգուշացնի առաջացող պարտավորությունների մասին, ապա դա դուրս է Նախագծի կարգավորման շրջանակներից:
Նախագծից հանվել է մահացածի անձնագրի, նրա անձնագրային տվյալների, հանրային ծառայության համարանիշի վերաբերյալ տեղեկատվություն ներկայացնելու պահանջը: Իսկ հայրանունը կնշվի միայն առկայության դեպքում:
Բարձրացված հարցերը դուրս են ՀՀ հարկային օրենսգրքի 51-րդ հոդվածի 5-րդ մասի պահանջների շրջանակներից, որի հիման վրա մշակվել է Նախագիծը:
Նշված հարցերը կարգավորված են ՀՀ հարկային օրենսգրքի 51-րդ հոդվածի 2-րդ, 3-րդ և 4-րդ մասերով: Այս նախագծի էությունը կայանում է նրանում, որ հարկային մարմինը նոտարներից ստանում է տեղեկատվություն օրենսդրությամբ իրեն վերապահված հսկողական աշխատանքների ընթացքում օգտագործելու նպատակով: 

Միաժամանակ պետք է հաշվի առնել այն փաստը, որ Նախագիծը համաձայնեցվել է ՀՀ նոտարական պալատի հետ:

